
  

 

 

 

 

 

 

 

 

Liebe Jubla-Gönnerinnen und Jubla Gönner 

Wir blicken auf ein weiteres erlebnisreiches Jubla-Jahr zurück. Es war das 35. in 

unserer Vereinsgeschichte, was wir bei einem geselligen Abend im Kreise 

zahlreicher Ehemaliger feierten. Wie dieser Jahresrückblick oder unsere 

Bildergalerie auf der Homepage zeigen, haben wir auch 2022 viele 

unvergessliche Erinnerungen geschaffen. Doch seht selbst, hier in unserem 

neuen Passivmitgliederheft… 

Die gesamte Jubla Berg wünscht viel Spass beim Durchlesen und Stöbern in 

unserer Jublawelt.  

PASSIVMITGLIEDERHEFT 

AUSGABE 14/2023 

Unser Leitungsteam 2022 

Liebe ehemalige Jublanerinnen und 

Jublaner, liebe Jubla-Angehörige, Jubla-

Freunde und Jubla-Supporter 

Das vergangene Jahr war für uns Jublanerinnen und Jublaner ein Spezielles, 

denn zum ersten Mal seit 2019 mussten wir uns nicht nach den Corona-

Massnahmen richten, sondern konnten wieder unseren ganz gewohnten 

Jubla-Alltag geniessen. Mit ganz vielen einzigartigen Scharanlässen und 

unzähligen Gruppenstunden konnten wir in diesem Jahr bis zu 50 (!) Kinder 

begeistern und mit ihnen die Jubla erleben. So taten wir es im Februar 

unseren Olympia-Cracks gleich und veranstalteten unsere eigenen 

Olympischen Spiele – nur leider ohne Schnee. Im Juni dann bauten wir mit 

unseren Kids unsere Zelte ausserhalb von Berg auf, um mit ihnen ein 

gemütliches Wochenende bei schönstem Sommerwetter zu geniessen. Kurz 

darauf ging es auch bereits ins SOLA: In Parpan GR halfen wir den alten 

Zwergen, ihre verlorenen Edelsteine wiederzufinden, und hatten dabei gegen 

viele Widrigkeiten anzukämpfen. 

Zudem konnten wir im vergangenen Jahr den 35. Geburtstag der Jubla Berg 

feiern, wo auch einige von euch seit langem mal wieder einen Blick ins 

Jublahaus werfen konnten und ein spannender Austausch zwischen der 

aktuellen Jubla-Generation und den «Ur-Jublanern» stattgefunden hat. 

Bei unserem schon beinahe legendären «Dirty Day» kämpften die Jubla-Kids 

in schmutzigen Spielen darum, Schlamm-Champions zu werden und die 

begehrte Trophäe für sich beanspruchen zu können. Und mit dem nationalen 

Jublatag, dem Chäfer-Fest und einer Zeitreise, um ein verloren gegangenes 

Plüschtier zurückzuholen, hatten wir auch im Herbst und im Winter alle Hände 

voll zu tun. 

Auch für das kommende Jahr haben wir viel vor, unter anderem unser SOLA 

im Badenerhaus in Oberberg SZ, einem kleinen, aber feinen Lagerhaus mit 

einer erstklassigen Lage in der Natur, umgeben von Bergen und Wiesen. 

Natürlich werden wir euch auch davon wieder ausführlich berichten. Nun 

wünsche ich euch aber erstmals viel Spass beim Lesen der diesjährigen 

Ausgabe und danke euch im Namen der ganzen Jubla herzlich für eure 

Unterstützung. 

Sileno Püntener v/o Tjure 

Scharleitung Jubla Berg 

Was passiert da im Jublahausgarten? 

An der Jahresplanung 2022 haben wir im Leitungsteam beschlossen, dass wir ums 

Jublahaus einige Änderungen angehen möchten. So haben wir zum Beispiel die 

alte, verlotterte Schaukel hinter dem Haus entfernt und uns einen Kompost gekauft, 

damit die Grünabfälle nicht einfach immer in der Wiese landen. Als grösstes Projekt 

haben wir uns vorgenommen, dass wir im Garten eine permanente Feuerstelle 

einrichten möchten, welche 

unseren Teilnehmenden und 

auch uns Leitenden gemütliche 

gemeinsame Stunden am 

Lagerfeuer bescheren soll. 

Wir haben uns lange überlegt, 

wie eine solche Feuerstelle 

aussehen soll, und da wir im 

Garten einen kleinen Abhang 

haben, entschieden wir uns für 

eine Arena, welche zur Hälfte in 

den Boden eingelassen werden 

soll. 

Da wir die Feuerstelle nicht selbst verwirklichen können, haben wir für die Umsetzung 

unseres Projektes die Firma Artho Gärten aus Berg ins Boot geholt. Die Arbeit und das 

Material haben aber natürlich auch ihren Preis. So beläuft sich die Offerte auf 11 000 

Franken. Die Ausgaben decken wir mit Beträgen aus verschiedenen Quellen: Wir 

haben zum Beispiel die Kirchgemeinde und die Gemeinde um Beiträge gebeten. 

Zudem werden wir eine Finanzaktion durchführen, von welcher die gesamten 

Einnahmen in das Projekt fliessen werden. Einen weiteren Teil werden wir natürlich 

auch mit unserem eigenen Jublageld berappen. Um die Ausgaben aus dem 

Jublakonto auf einem «gesunden Niveau» halten zu können, haben wir uns überlegt, 

auch euch um eine kleine Spende für unsere Feuerstelle anzufragen. 

Nach der Fertigstellung des Projektes werden wir die Feuerstelle mit einem schönen 

Fest gebührend einweihen. Geplant für die Einweihungsparty ist der 19. August 2023. 

Streicht euch deshalb diesen Termin bereits jetzt fett im Kalender an, denn auch ihr 

seid herzlich dazu eingeladen! 

Wir würden uns sehr über einige Extraspenden von euch in diesem Jahr freuen und 

danken euch bereits jetzt vielmals dafür! (Spende per QR-Code auf der letzten Seite 

zusammen mit dem Passivmitgliederbeitrag möglich) 

Sileno Püntener v/o Tjure 

Scharleitung Jubla Berg 

Februarscharanlass - Winterolympiade 

12.Februar 2022 

Am Februarscharanlass haben sich Vertreter von vier Länder getroffen, um 

sich in sechs Olympischen Disziplinen zu messen. 

Gestartet hat die Olympiade mit 

einem Einturnen, um Verletzungen zu 

vermeiden. Danach kam der 

Fackellauf, vom Jublahaus zum 

Schulhofplatz, wo das Jubla 

Olympische Feuer entzündet wurde. 

Die sechs Disziplinen waren Skifahren, 

Skispringen, Bob fahren, Eishockey 

spielen, Curling spielen und einen 

Fackelpostenlauf. Leider hatten wir 

kein Schnee und die Disziplinen 

mussten leicht abgeändert werden. 

Es gab ein Lattenskiparcour 

(Skifahren), eine Sackhüpfstrecke 

(Skispringen), ein Skateboard mit 

einem Schlitten darauf (Bob fahren), 

eine Kiste, die mit Unihockeysachen 

getroffen werden musste (Eishockey), 

das Bocciaspiel (Curling) und ein 

Eierparcour anstelle des Fackellaufs.  

In der Pause gab es einen feinen 

Zvieri und eine spontane Tanzeinlage, 

wo wir alle zusammen Jubla Tänze 

getanzt haben.  

Welches Team das am Schluss 

gewonnen hat ist unklar, aber der 

Olympische Gedanke ist ja sowieso, dabei sein ist alles     . 

Ostertee 

16.04.2022 

Wie Jjedes Johr isch au de Alass wieder eis vo mine persönliche Highlights gsi! 

Immer nochem Gottesdienscht am Karsamstig chömed vieli älteri und 

routinierti, aber au jungi und neui Chilegänger zu üs id «Teestube» im Pfarrsaal 

abe zum no s eint oder s andere Ei tütsche, oder es berüehmt berüchtigts 

Osterteeli trinke. De Tee wird jedes Mol früsch us regionale Zuetate ufgosse. 

Und da Rezept het denn nöd jede zweiti Blagöri eifach no so dihei umeliege. 

Da isch es streng ghüetets und vo Generation zu Generation vererbts 

Jublagheimrezept! D Jublaleiter gebed sich au jedes Johr di gröschti Müeh, 

zum dene vielne liebe Lüüt de Obig so agnehm wie möglich z mache. Sie 

bached selber no chlini Zöpfli und bastled no e usgfallni Osterdeko und 

bereited im verlauf vom Tag alles vor, das nochher alles riibigslos und fascht 

vo selber lauft. 

Vo üsem Präses gits zur Underhaltig jedes Johr es Osterquiz zum löse und 

wemmer guet isch, chamer sogar no en Priis gwünne. De Priis isch etz im 

Januar natürli scho lang weg, aber für die wo leider nöd hend chönne cho, 

aber denn sicher im 2023 chömed        Sind no es paar Frage usem Quiz une 

draa und d Lösige finded ihr wiiter hine im Heft. I dem Sinn möchte sich s 

Leitigsteam vo de Jubla Berg für eues zahlriiche Erschiine bedanke und freut 

sich usserordentlich uf de Ostertee vo nögscht Johr!  

Quizfrage: 

Was wurde am Konzil von Trient (1545-1563) 

beschlossen? 

a) Schokolade bricht das Fasten nicht 

b) Fisch bricht das Fasten nicht 

c) Milchprodukte brechen das Fasten nicht 

Welchen Anteil der 

Kakaoweltproduktion importiert 

die Schweiz? 

a) rund 1% 

b) rund 10% 

c) rund 25% 

Wie kann man ein Ei zwei Meter 

fallen lassen, ohne dass es 

zerbricht? 

 

_____________________________ 

Cätch de Zug 

30.April 2022 

Ganz vill Jublaschare usem ganze Kanton Thurgau sind am 30. April zeme cho 

zum mitenand es riesigs Scotland Yard zspiele. Wer isch de besti Polizist? Wer 

de besti Räuber? 

Gstartet simmer am Morge direkt am Bahnhof Berg zum mitem Zug uf Wiifelde 

zfahre. Döt hemmer denn die andere Schare ahtroffe und d’Regle vom Spiel 

sind noml erklärt worde. Denn het jedi Jubaschar es Hüetli übercho mit dene 

klar kennzeichnet worde isch, wer de Räuber und wer Polizist isch. Hüetli 

mitem dächli geg vorne: Polizist, Dächli geg Hindere: Räuber. 

Auf die Plätze, Fetig, Los! Mit bitzli Vorsprung sind d’Räuber los und uf de 

Bahnhof. Vo döt us denn i alli Himmelsrichtige vom Kanton Thurgau mit Zug 

und Bus. D’Poliziste denn natürli hinedrii und d’Verfolgigsjagd het ihren Lauf 

gnoh. 

Tägerwile, Chrüzlinge, Frauefeld, Romanshorn, Amriswil… die 

unterschiedlichste Bahnhöf sind a dem Tag vo de Jublaschare usem Kanton 

Thurgau unsicher gmacht worde. Und ganz bsunders natürli vo de Jubla Berg. 

Nocheme Tag voller spannendem jage und gjagd werde simmer denn alli 

müed aber überglücklich zrugg uf Wifelde womer mit de andere Schare no es 

riesegrosses Chi-Ai-Ai gmacht hend bevor me denn zrugg uf Berg sind. 

Schiffe Versenken 

14. Mai 

Das normale Schiffe versenken kennen 

viele, aber dieses Jahr hat die Jubla Berg 

im Jublawald ein XXL-Schiffliversenkis 

gespielt.  

Dafür haben wir uns am 14. Mai im 

Jublahaus getroffen, uns kurz aufgewärmt, 

bevor wir den weiten Weg in den 

Jublawald auf uns genommen haben. 

Dort wurden dann zwei Gruppen gebildet.  

Das Spiel funktionierte so, dass die 

Gruppen an vier verschiedenen Posten mit einfachen Aufgaben Geld 

verdienen konnten, das sie dann am Kiosk gegen Munition tauschen konnten. 

Ausserdem waren überall im Wald Halligalli Karten versteckt, die ebenfalls 

gegen Geld, sprich Munition eingetauscht werden konnten. Mit der Munition 

konnte dann auf das gegnerische Spielfeld “geschossen” werden. Mit dem 

Schuss wurde auf dem gegnerischen Spielfeld das Feld aufgedeckt und es 

wurde erkennbar, ob man nur Wasser oder ein Schiff getroffen hatte.  

Zwischendurch konnte sich dann auch noch ein Zvieri erkauft werden, damit 

die Teilnehmenden noch genügend Kraft für den Rest des Nachmittages 

haben.  

Der Nachmittag endete 

mit einem ganz knappen 

Sieg für das Team Rot, das 

alle Schiffe von Team Blau 

gefunden hat. 

Zeltweekend 

18./19. Juni 2022 

An einem heissen, sonnigen Wochenende versammelte sich die ganze Schar 

vor dem Jublahaus. Wir freuten uns auf ein spannendes Zeltweekend. 

Suraya möchte gerne eine Ansprache halten. Sie erzählt uns, dass sie nun 

doch schon ein Jahr in der Jubla dabei sei und wir immer von uns behaupten, 

dass wir die beste Jublaschar sind. Doch sie wisse einfach nicht, ob sie uns das 

wirklich glauben sollte. Darum haben sich Suraya, Leikki und Glin 

verschiedene Disziplinen überlegt, damit alle Teilnehmer beweisen können, 

dass sie wirklich die Besten sind. 

Die Kids wurden in ihre Altersgruppen aufgeteilt und wurden sofort mit der 

ersten Aufgabe konfrontiert. Eine gute Jublaschar sollte sich mit Orientierung, 

Kartenlesen etc. auskennen. Deshalb machten sich alle drei Gruppen, 

entweder zu Fuss oder mit den Velos, auf den Weg zum Zeltplatz. Doch den 

richtigen Weg zu finden war nicht die einzige Challenge. Auf den Karten 

waren diverse Punkte eingezeichnet, an welchen ein Selfie gemacht werden 

musste. Natürlich um zu beweisen, dass auch keine Abkürzungen genommen 

wurden       . 

Auf dem Zeltplatz in Birwinken angekommen hatten wir alle grossen Hunger 

und wollten uns einen leckeren Zmittag zubereiten. Doch was benötigt man 

um draussen zu kochen? Ein Feuer. Und was braucht man um ein Feuer zu 

machen? Genau, Holz. Also ab zur nächsten Aufgabe, Holz suchen. Doch 

irgendwann muss der Zmittag ja auch wieder raus. Doch wir gehen sicher 

nicht in den Wald, wenn wir eine «elegantere» Möglichkeit haben. Darum 

nahmen einige der älteren TNs die Aufgabe an und gingen mit Akiru ein WC 

aufbauen. 

Nach dem Zmittag waren wir alle ein wenig erschöpft und verschwitzt. Daher 

stellten wir auf dem Acker ein Blachenbrennballfeld auf und genossen eine 

rutschige Erfrischung. Doch dann bemerkten wir, dass die wichtigste Sache 

bei einem Zeltweekend noch fehlt. Ein Zelt. Das heisst: nächste Aufgabe, 

Berliner aufbauen. 

Als dann alle Teilnehmer endlich einen Schlafplatz hatten. Durften sich alle 

noch ein wenig selbst beschäftigen. Fangis, Fussball, im Wald herumtoben, 

jeder was er gerne mag. Zum Znacht gab es dann leckere Älplermagronen 

vom Feuer und zum Dessert noch gaaaaaanz viel Glace. 

Als es langsam dunkel wurde, gingen wir alle mit vollen Bäuchen ins Bett. 

Am nächsten Morgen haben wir alle zusammen einen feinen Zmorgä 

genossen und haben uns nach dem Aufräumen wieder auf den Rückweg 

gemacht.   

Es war wie immer ein sehr cooles und spannendes Zeltweekend.      

Sommerlager in Parpan: D'Jubla Berg hilft em 

Zwerg - es märlihafts Abentüür! 

9. Juli – 16. Juli 

So wie die beste Summerferie normalerwis ahfanged, hends au i dem Johr 

ahgfange: Mitem SOLA!! Mir Leiter:inne hend üs alli scho über es halbs Johr 

druff gfreut dases wieder los goht und endlich isches sowit gsi!  

Mir hend üs alli ufem rote Platz troffe und hend gspanne üsne beidne 

Chefzwerge Glin & Akiru zuegloset wos üs vo ihrem Problemli brichtet hend: 

Sie hend ihri Edelstei verlore, drum sinds vode Märliwelt zu üs uf Berg cho 

demit mir ihne bim sueche chönnd helfe. De Akiru hett zwor es grosses schlaus 

Zwergebuech vo sim opa becho, aber döt stoht halt au nöd drinne wos 

sind… Aber sust ganz vill zwergigs. 

 Mir sind grad alli i üsi Zwergegruppe (Kampfzwerge, Fruchtzwerge, 

Gartezwerge und Giftzwerge) ihteilt worde und sind denn mitem Bus ab uf 

Parpan. Mir sind allerdings nöd de ganzi Weg gfdahre, sondern sind es guets 

Stuck no gloffe – natürlich immer d Auge uf de Weg, villicht lauft eim jo zmol 

en Edelstei über de Weg. 

Im Lagerhuus ahcho simmer zerst emol go ihpuffe und hend üs und s 

Lagerhuus chli besser kenneglernt. S hett nemmli en Huufe Rühm gha i dem 

alte Hotel. 

Am erste Morge sind mir vome luute Schnarche gweckt worde. Zeme sind mir 

de Saumais nohgange und hend usegfunde das mir es Märliportal im Huus 

hend! Und üsi Chefzwerge hend sogar döt drinne pfuset! Sie hend no chli 

Angst gha zum i üsere Welt schlofe und sind drum überd Nacht wieder zruck. 

Aber die nöchste Nacht probiereds es bi üs. Nochem Zmorge hett plötzlich de 

Arm vom Chefzwerg Akiru ahgfange zucke. Mir hend denn usegfunde dass 

das demit zemehanget, das scho wieder öpper im Märliportal isch!. Womer 

sind go luege hend mir d Frau Holle mit me nasse Chüssi gfunde. Sie isch ganz 

fest truurig gsi will sie kei Schnee meh hett chönne mache – dur d 

Erderwärmig isches vill z warm worde und alli Flocke sind immer grad 

gschmolze. Mir hend ihre gholfe de Petrus z rüefe demits wieder chälter wird. 

Als Dank hett sie üüs wissi Farb gschenkt mit dere si amig de Schnee ahmolet.  

Am Nomittag sind denn no Hänsel und Gretel verbi cho. Die hend de Heiweg 

gfunde und mir hend ihne mitere Schnitzeljagd noch ihrne Charteschnipsel 

gholfe. Zum Danke sege hends üs so komishci Guetzliförmli gschenkt. Leider 

immerno kei Spur vo de Edelstei, aber mir hend jo au kei Zit gha zum sueche. 

Am zweite Morge hett schowieder de Arm zuckt! Dasmol isches s tapfere 

Schneiderlein gsi. Er hett üsi Hilf brucht will er uf sine Reise es neus Zelt brucht 

hett. Do ischer bi üs natürlich a de richtige Adresse gsi. Mir hend i üsne 

Zwergegruppe 4 verschiedeni Zelt ufgstellt und sie ihm präsentiert. Er hett sich 

denn fürs zelt vode Kampfzwerge entschiede. Er isch so froh gsi daser jetzt es 

super Zelt hett, das er üs no es blaus Farbpulver gschenkt hett mit dem er 

amig sin Stoff färbt. Noch me mega feine Zmittag hend mir üs de Nomittag 

mit Gruppestunde vergnüegt. 

Am dritte Tag isch üsi Chefzwergin Glin ganz trurig gsi, will mir ihne immernonig 

hend chönne helfe mit de Edelstei. Aber bis jetzt isch immer öppis dezwüschet 

cho! Mir hend üs aber drum gad uf de Weg gmacht. Sogar i 2 verschiedene 

Gruppe sind ir ufd Suechi gange und hend tatsächlich 7.5 Edelstei gfunde! Da 

sind nöd die wo üsi Chefzwerge verlore hend, aber immerhin scho mol öppis! 

Am Obig hett wieder de Arm zuckt und mir hend en Brief vo de Bremer 

Stadtmusikante im Märliportal gfunde. Sie hend d Freud ah de Musig verlore 

und hend gfrogt ob mir ihne chönnd helfe. Drum hend mir en Lagerfüür-

Lieder-Obig gmacht und ihne es Video gschickt. Sie hend wieder so Freud 

gha, dass sie üs grad es paar Goldflöckli gschenkt hend! 

Am nöchste Tag hetts schowieder en Brief im Märliportal gha – dasmol isches s 

Rapunzel gsi. Sie hett Hoorusfall und schämt sich zum verruse goh. Im grosse 

schlaue Zwergebuech hend mir zum Glück es Rezept gfunde und im Wald 

nebed em Lagerhuus hetts e Shampoobrauerei gha. Mir hend denn das 

Shampoo gmacht und hends am Tjure usprobiert – und siehe da: es hett 

weisch wie guet funktioniert! Als Danke hett üs Rapunzel ihren «Haar-Härter» 

gschenkt. Am Nomittag hend mir i verschiedene IG’s üsi Ziit vertriebe. Mir 

hend: Handcremes und Lippepomade gmacht, Tee selber zemegmischt, 

Beautysaloon, Ballspieli und am Schluss no e grossi Wasserschlacht. 

Am füfte Tag hend mir wieder en Brief im Märliportal gha – dasmol vom 

Aschenputtel. Ihri Tuube sind scho z alt und chönnd d Chörnli nüme schön 

uselese. Mir sind ufd Idee cho zum es Sieb us de Chuchi hole. Üsi 

Chuchizwerge hend aber im Ustuusch s Rezept vonere echte Bündner 

Nusstorte wölle. Drum hend mir ime Gländspiel das Rezept erspillt und hends 

denn chönne tusche! S Aschenbrödel hett so Freud gha, dass sie üs grad 

ihren «Schueh-Glänzer» gschenkt hett. 

Nochem Zmittagesse hett plötzlich wieder de Arm vom Akiru zuckt. Ganz 

gspann sind mir alli vorem Märtliportal gstande und hend gwartet… Zmol hetts 

en riese CHlapf geh und ganz e komischi Gstalt isch usem Portal usecho. Er 

hett üs nöd wölle verrote wie daser heisst und hett üs eifach die ganz Zit 

gfroget ob mir Edelstei gseh hend. Irgendwenn ischer denn devo grennt und 

mir hend ihn nüme gseh. Mir sind denn druff cho, dass das de Glünggi isch wo 

d Edelstei vo üsne Chefzwerge gmugget hett! Mir hend überleit wie mir am 

Rumpelstilzli echt chönnd e Falle stelle… Im grosse schlaue Zwergebuech isch 

es Rezept fürs fälsche vo Edelstei gstande, zeme mitme Ritual. Mit Hilf vo all 

dene Sache wo mir vo dene villne Märlifigure becho händ, händ mir chönne 

Edelstei fälsche. Üsen Plan isches gsi, zum ganz vill fälsche und die denn inen 

Sack fülle mitme Loch, so dasses e Spur gitt wenn de Rumpelstilzli die chunnt 

go chlaue. Mir hend aber nomol e Nacht wölle warte wills glich scho 

ahstrengend gsi isch hüt.  

Mitte die Nacht hett üs en Leiter vo de Ältiste Gruppe gweckt. Die Ältiste hend 

d Falle ganz ellei baut und sind denn em Dieb noh. Sie sind aber inen 

Hinterhalt inecho und gfesslet worde vom Rumpelstilzli und sine Helfer. De 

Leiter isch de einzig wo entcho isch. Mir hend all üsen Muet zemegnoh und 

sind de Edelsteispur noh gloffe. Womer die ältiste gseh hend und s Rumpelstilzi 

hemmer üs müesse überlege wie das mir jetzt vorgönnd. Mir hend ihn denn 

ghört «Ach wie gut dass niemand weiss…» Mir hends denn so gmacht wie im 

Märli und hend alli ganz luut RUMPELSTIZLI gschraue und sind losgrennt. Und 

ich chan eu sege: Leck hett das Rumpelstilzli Schiss gha! Er und sini Kumpane 

sind direkt abghöselet. Mir hend denn die Äliste befreit und hend sogar no e 

Charte gfunde vom Rumpelstilzli miteme ihzeichnete Chrüzli – das muess s 

Versetck vo de Edelstei si! Aber jetzt zerst mol ab is Näscht für en tüüfe gsunde 

Schlof        

Am nöchste Morge hetts nomol gheisse ab id Berge – zum Gück teilwis mitem 

Bähnli, da Versteck isch nemmli choge hoch obe gsi. Und tatsächlich! Do sind 

die Edelstei wo mir scho so lang gsuecht hend. Es hett es grosses Zigge-zagge 

geh und es sind es paar Freudetränli gesse. Mir hend denn bime Stausee 

Zmittag gesse und hend üs wieder uf de Heiweg gmacht – schliesslich hend 

mir e Party gha zum vorbereite. Es hett en oberfeine Apero geh, en oberfeine 

Znacht und en oberfeine schoggichueche zum Dessert. Und natüterli so wie 

jedes Johr nochme souverän erfolgriche Abentür: E riese Party ide Disco! 

Am letzte Morge hend mir no s Huus blitzeblank putzt, de Platz gfetzlet und 

hend im Car gschlofe bis mir wieder in Berg ahchoh sind. 

Nomol es ganz grosses Danke ah alli Teilnehmer:inne, Leiter:inne, Helfer:inne, 

üsi wunderbar Chuchicrew und sust allne wos irgendwie möglich gmacht 

hend das mir wiedermol sone unvergesslichi Wuche hend mitenand dörfe 

erlebe! Bis nöchst Johr 

35 Jahre Jubiläum 

19. August 

Seit 35 Jahren steht die Jubla Berg für Spiel, 

Spass und Action pur. Wer erinnert sich 

nicht an abenteuerliche Samstage im 

Wald, Geländespiele, SOLAs, die Jubla-

Sternsinger, Gruppenstunden und viele 

andere Scharanlässe…  

Solche erlebnisreichen Jubla-Stunden haben zahlreiche Leiterinnen und Leiter 

mitgestaltet. Um deren Arbeit zu würdigen und die vielen Erlebnisse 

hochleben zu lassen, haben wir am 19. August alle ehemaligen Jubla- und 

Sola-Leitenden der Schar Berg zu einem gemütlichen Abend eingeladen. 

Insgesamt waren in den vergangenen 35 Jahren weit über 100 Personen in 

einer leitenden Funktion für die Jubla Berg im Einsatz. Herzlichen Dank!  

 

Das Konzept des Abends war simpel. Nach einem Apéro und einer Führung 

durch das Jublahaus, assen wir zusammen Znacht und erinnerten uns an alte 

Jubla-Geschichten. Dabei entstanden anregende Gespräche und die 

Leitergenerationen teilten ihre Erlebnisse. Dabei zeigte sich, das Jubla-Feuer 

brennt bei vielen auch nach Jahren noch und die Erzählungen aus fernen 

Sommerlagern tönten, als hätten sie erst letzten Sommer stattgefunden. 

Jubla-Leitenden (ohne Sola) der vergangenen 35 Jahre und deren Aktivzeit. 

 

 

Ostertee-Quiz Auflösung (Quiz auf der Seite 4) 

Was wurde am Konzil von Trient (1545-1563) beschlossen? 

a) Schokolade bricht das Fasten nicht. 

Welchen Anteil der 

Kakaoweltproduktion importiert die 

Schweiz? 

a) rund 1% 

 

Wie kann man ein Ei zwei Meter fallen 

lassen, ohne dass es zerbricht? 

 

Man lässt es zum Beispiel von 3 Metern 

fallen, dann ist es die ersten zwei 

Meter sicherlich noch ganz      

 

Anzahl Personen 7 10 11 9 9 9 9 9 10 7 11 10 10 9 8 8 9 12 11 14 15 15 16 15 17 14 13 17 19 18 12 9 9 9 12 10 9 Jahre

1987 1988 1989 1990 1991 1992 1993 1994 1995 1996 1997 1998 1999 2000 2001 2002 2003 2004 2005 2006 2007 2008 2009 2010 2011 2012 2013 2014 2015 2016 2017 2018 2019 2020 2021 2022 2023

Stefan Wick 1 1 1 1 1 1 1 1 1 1 1 1 1 1 1 1 1 1 1 1 1 1 1 1 24

Norbert Schalk 1 1 1 ? 3

Sandra Meier 1 1 1 ? 3

Alexandra Beck 1 1 1 1 1 1 6

Klara Wirth 1 1 1 1 1 1 1 1 1 ? 9

Luzia Hungerbühler 1 1 1 1 1 1 1 1 1 1 1 1 12

Vreni Hurschler 1 1 1 1 1 1 ? 6

Natalie Gisi 1 ? 1

Thomas Wirth 1 1 1 1 1 ? 5

Stefan Ruckstuhl 1 1 ? 2

Rolf Siegrist 1 ? 1

Josef Wirth 1 1 1 1 1 1 1 1 8

Myriam Kläger 1 1 1 1 1 1 1 7

Ursula Buschor 1 1 1 1 ? 4

Fabian Flück 1 1 1 1 1 1 1 1 8

Daniela Hungerbühler 1 1 1 1 1 1 1 1 8

Samuel Scherrer 1 1 1 ? 3

Yvonne Lehmann 1 1 1 3

Christian Brändli (Brack) 1 1 1 1 1 1 1 1 1 1 1 1 1 1 1 1 1 1 1 1 1 1 22

Christian Diener 1 1 1 1 1 1 1 1 1 1 1 11

Bettina Beck 1 1 1 3

Marcel Lehmann 1 1 1 1 1 1 6

Carmen Siegfried 1 1 1 1 1 1 1 1 8

Theres Gassner 1 1 1 1 1 1 1 7

Angelika Wick 1 1 1 1 1 1 1 1 8

Barbara Brüllhardt 1 1 1 1 1 1 1 1 8

Marco Brülisauer 1 1 1 1 1 1 1 7

Helen Gassner 1 1 1 1 1 1 1 7

Patrick Diener 1 1 1 1 1 1 1 1 8

Katja Rast 1 1 1 1 1 1 6

Yvonne Lafos 1 1 1 1 1 5

Josef Kressibucher 1 1 1 1 1 1 1 7

Nadia Brülisauer 1 1 1 1 1 1 1 1 8

Reto Brüllhardt 1 1 1 1 1 1 6

Krevin Grewe (Ghiro) 1 1 1 1 1 1 1 1 1 1 10

Selina Brühwiler 1 1 1 3

Dominic Oesch 1 1 2

Jéssica Wyler 1 1 1 1 1 1 6

Sandra Bommeli 1 1 2

Isabelle Osterwalder 1 1 1 3

Antonia Gassner 1 1 1 1 1 1 6

Stefan Kressibucher (Akaluk) 1 1 1 1 1 1 1 7

Carina Zürcher 1 1 1 1 4

Elisabeth Kressibucher (Aino) 1 1 1 1 1 1 6

Melanie Bommeli 1 1

Livia Osterwalder 1 1 1 1 4

Dario Püntener (Chawa) 1 1 1 1 1 1 1 1 1 1 1 1 12

Livia Hinder 1 1

Jana Neusch 1 1 1 3

Marco Helfenberger 1 1 2

Jasmin Frommenwiler 1 1 2

Camilla Hermann (Nahla) 1 1 1 1 1 1 1 1 1 1 10

Jeannine Rüegger 1 1

Sileno Püntener (Tjure) 1 1 1 1 1 1 1 1 1 1 1 11

Malik Neusch 1 1 2

Sven Van't Veer (Yedro) 1 1 1 1 1 1 1 7

Malina Hinterberger (Lishka) 1 1 1 1 1 1 1 1 1 9

Simon Bommeli (Akiru) 1 1 1 1 1 1 1 1 1 1 10

Melissa Hermann (Chaka) 1 1 1 1 1 5

Naomi Kratzer 1 1 2

Yanik Mannhart 1 1

Filip Looser (Oelek) 1 1 2

Aline Brülisauer (Sakura) 1 1 1 1 4

Tanja Schildknecht (Suraya) 1 1 2

Samira Maier 1 1 2

Debora Wehner (Kaja) 1 1 2

Nico Gwerder 1 1

Severin Schnyder (Rabauz) 1 1 1 1 1 1 1 1 8

Michèle Lieberherr (Makena) 1 1 1 3

Jasmin Lieberherr (Eccola) 1 1 2

Sarah Jetter (Glin) 1 1 1 1 4

Leana Püntener (Leikki) 1 1 1 1 4

Rahel Schnyder (Fevel) 1 1 1 1 4

Armend Emini (Balu) 1 1 2

Legende: blau = Präses, grün = Scharleitung, gelb = Leitende

Dirty Day 

20. August 

Dirty Day – De Name isch Programm gsi a dem bewölkte Samstignomittag im 

August. Mit vill Wasser hend d’Leiter scho am Morge es Schlammfeld 

vorbereitet dasses denn am Nomittag au pünktlich het chönne losgoh. 

Nochere churze Schleim-Challenge bim Jublahuus hemmer üs denn uf de 

Weg gmacht richtig Schlammfeld. Döt ahcho hemmer vier Gruppe gmacht. 

Eini vo dene Gruppe söll Schlammchampion 2022 werde und für da hend sie 

sich i unterschiedliche Diszipline mösse bewiise. 

Vo Seilzieh bis Rüeblizupfe isch alles debii gsii. Am Ahfang no chli schüch 

gegenüber dem viele Schlamm hend spötestens bim grosse Hindernisparcour 

alli volle Ihsatz geh und niemert isch suuber bliebe. 

 

 

 

 

 

 

 

 

Schlussendlich hemmer denn au nochme harte aber faire Wettkampf en 

Sieger gha. D’Gruppe «Schlammchrieger» wird Schlammchampion 2022! 

 

 



JUBLA Berg Jubla News Rückblick 2022 

            20 

Leitendenplausch: Kulti in Altstätten SG 

26. – 28. August 2022 

Als Belohnung für die vielen Stunden Freiwilligenarbeit, die die Leiterinnen und 

Leiter jedes Jahr leisten, findet jährlich ein Leitendenplausch statt, bei 

welchem wir zusammen irgendwo 

hinfahren und dort eine schöne Zeit 

geniessen. Im vergangenen Jahr hat 

das Lieder- und Kulturfest – kurz: Kulti – 

stattgefunden, ein von Jublanerinnen 

und Jublanern organisiertes Open-Air, 

welches alle paar Jahre irgendwo in 

der Schweiz stattfindet. Die Ausgabe 

2022 fand in Altstätten SG statt, also 

quasi «grad ums Egg». 

Wir fuhren somit gemeinsam nach Altstätten, bauten unser Zelt auf dem 

Campingplatz auf und genossen das vielfältige Programm. Auf der Bühne 

heizten national bekannte Künstlerinnen und Künstler wie Les Touristes, Dachs 

oder Naomi Lareine ein. Aber auch auf dem ganzen Festivalgelände verteilt 

gab es unzählige Möglichkeiten, die Zeit zu vertreiben: Workshops wie Bändeli 

knüpfen oder Siebdrucken liessen die Besucher*innen kreativ sein, Ping-Pong-

Tische und andere Sportutensilien gaben einem die Möglichkeit, sich 

auszutoben, und die Foodstände mit dem vielfältigen Speiseangebot luden 

zum Schmausen ein. 

Am Kulti konnten wir als Leitungsteam 

mal wieder selbst Kind sein und ein 

wundervolles Wochenende mit Singen, 

Tanzen, ganz vielen Tschiaiais und 

neuen Bekanntschaften geniessen. 

3. Chäfer-Fäscht 

24. September 

Die Jubla Berg organisierte am 24. September ihr drittes Chäfer-Fäscht in Form 

eines kunterbunten Atelier-Nachmittags mit einem gemeinsamen 

Abschlussessen. Dabei nahmen fast 60 Kinder vom Kindergarten bis zur 6. 

Klasse teil. Die teilnehmenden Chäfer 

konnten aus einem reichhaltigen Atelier-

Angebot auswählen und im Verlauf des 

Nachmittags jeweils drei Angebote 

besuchen. Dazu gehörten Tanz, 

Schatzsuche, Bastelspass Vogelfutterhaus 

oder Nachtlicht, Kinderschminken, 

Apfeldruck, Bäckerei und Forschungsateliers 

zu Elektromagnetismus, Feuer und Flamme 

sowie Wasser und Farbe.  

 

 

 

 



JUBLA Berg Jubla News Rückblick 2022 

            22 

Als Einstieg in den zweiten Teil gab die HipHop-Tanzgruppe roundabout kids 

ihr Können zum Besten. Unterstützt wurden sie von den Teilnehmern unseres 

Tanzateliers. Im Anschluss genossen die Kinder mit ihren Eltern, Geschwistern 

und Freunden das Chäfer-Fäscht-Essen vom Grill mit feinen Salaten. Der 

Pfarrsaal platze mit über 100 Personen aus allen Nähten. 

 

Als weiteren Höhepunkt besuchte uns Clown Mimi. Die Chäfer verfolgten 

voller Freude ihren zauberhaften Auftritt und wollten sie gar nicht mehr nach 

Hause gehen lassen. Zum Schluss genossen alle das reichhaltige Dessertbuffet.  

Das Chäfer-Fäscht war ein toller Anlass mit vielen positiven Rückmeldungen 

und guter Werbung für unsere Arbeit. Wir freuen uns schon auf die nächste 

Ausgabe 2023. 

Herbstscharanlass 

29. Oktober 2022 

Leider hat unser Leiter Akiru seinen Plüschtier Löwen, als Kind in einem Lager 

vergessen. Deshalb hat er Jahre an einem Plan für eine Zeitmaschine 

gearbeitet, um in der Zeit zurück zu reisen und seinen Löwen zurückzuholen. 

Die Leiter haben diesen Plan ausprobiert. Leider ist die ganze Zeitmaschine 

explodiert und sie haben bei den Teilnehmern Hilfe gesucht. Den Teilnehmern 

ist schlussendlich aufgefallen, dass man die Zeitmaschine zwingend in einem 

Wald bauen muss, was das Leitungsteam zuvor nicht gemacht hat.  

Deshalb sind wir dann in den Jublawald gewandert. Im Wald mussten die 

Teilnehmer die einzelnen Bauteile von den Leitern erspielen. Als alle Bauteile 

zur Verfügung standen, haben wir die Zeitmaschine zusammengebaut. Um in 

die Vergangenheit zu gelangen, mussten wir einen Purzelbaum durch die 

Maschine machen.  

Als alle durch die Zeitmaschine gegangen sind, hat sich die eine Hälfte der 

Teilnehmer auf die Suche nach dem Plüschlöwen gemacht.  

Die andere Hälfte hatte ihre Namenstaufe und sind seit diesem Anlass stolze 

Träger von ihren neuen Jublanamen.  

Turnhallenscharanlass 

19.11.2022 

Verrusse isches grusig chalt worde i 

letschter Ziit. Isch jo logisch, wennsch 

scho fascht uf Wiehnachte zuegoht. 

Natürli chönnt mer sich gege d Chälti 

ganz warm aalege, aber irgendwenn 

chamer sich ebe nüme so guet bewege 

vor luuter Chleiderschichte. Drum hend 

mir üs vo de Juba denkt: Mir mached en 

Alass i de Turnhalle. Det isches nämli vill wärmer als dusse und me cha au 

churzi Hose und T-shirt aalege. Denn goht d Post erscht richtig ab. Und 

abgange isch sie würkli!  

Aagfange hemmer alli zeme mitere gigantische Rundi Chettefangis. Ein 

Fänger fangt aa, und alli wo gfange werded, gebed sich d Hand und so wird 

d Chetti immer länger bis am Schluss niemer meh übrig bliibt. Bi dem Spiili sind 

natürli sowohl Chind als au Leiter*inne mit Vollgas debii gsi.  

Nochem Iistieg hend sich die Jüngere 

vo de Ältere abgspalte und zeme 

selber Spiili  wie Versteckis, 15,14, und 

ganz vill anders gspielt. Die Ältere hend 

sich i 2 Gruppe ufteilt und sind bi 

Rollmops, Küülevölk und Rösslivölk 

anenand grote. Die Leitende hend sich 

natürli au rege a dere Sach beteiliget, 

will wenn het mer susch mol e ganzi 

Turnhalle für sich allei?  

Nocheme usgiebige Zvieri us Öpfel, Banane und Guetzli hemmer üs alli zeme i 

de Halle nomol a verschiedene Fangisvariatione versuecht, bis denn am 4i 

scho di erschte Eltere a de Fenster gstande sind und ihri müede Chind hend 

wele abhole. Als Abschluss hemmer es Chiaiai gmacht, wo jetzt au mit de 

Jüngste im Bund immer besser funktioniert! Leider hend denn d Chind scho 

müese hei. Aber mir sind gueter Hoffnig, dass so en Aalass au im Johr 2023 

wieder chan stattfinde. Mir freued üs! 

Scharweihnacht 

10.12.2022 

Der Weihnachtsmann hat uns erklärt, dass er 

langsam zu alt wird für die anstrengende 

Arbeit und weil er selbst in der Jubla war, 

sucht er bei uns seinen Nachfolger.  

Er möchte diesen wichtigen Beruf jedoch nicht einfach Irgendjemandem 

übergeben, sondern einer kompetenten Person. Wir sollen den besten 

Aushilfsweihnachtsmann suchen. Die Leitenden haben lange diskutiert und 

einige Posten dafür vorbereitet. 

Als erstes mussten die Teilnehmenden sich in einem Fitnesstest beweisen. Sie 

mussten ihre Slalom und Stafetten Künste zeigen. Dann kam es zum 

wichtigsten Teil: Geschenke herstellen! 

Die Blaubären gestalteten farbenfrohe Teelichthäuser mit kleinen Tannen und 

Kerzen. Die Vollmilchsäuli gestalteten kleine Kunstwerke aus Seife und die 

Ältesten mussten in einer Challenge ein 

Lebkuchenhaus nach Vorbild gestalten.  

Zwischendurch gab es feinen Kuchen, Punsch 

und Kekse, was unseren Weihnachtsmann-

Anwärtenden wieder Kraft verlieh, 

weiterzuarbeiten. Es wurde noch eine 

Weihnachtliche Geschichte vorgelesen, bei der alle gebannt zuhörten.  

Nach der zweiten Hälfte des Nachmittags waren die Geschenke fertig und es 

kam schon die Ankündigung, wer der neue Weihnachtsmann werden würde. 

Doch oh nein…  

Dem Weihnachtsmann hat dieser Nachmittag so gut gefallen, dass er den 

Spass dieses Jahr doch noch einmal selbst haben möchte. Vielleicht gibt es 

nächstes Jahr eine Chance auf den Posten. Die selbst gebastelten 

Geschenke durften sie aber natürlich behalten. 

  



JUBLA Berg Jubla News Rückblick 2022 

            26 

Sternsingen 2023 

7. Januar 

Sternsingen: Eine alte Tradition, die weiter Bestand hat.  

Die Jubla Berg zog auch Anfang dieses Jahres wieder mit königlichen 

Gewändern und Kronen als Heilige Drei Könige durch Berg. In vier Gruppen 

schwärmten über 40 strahlende Könige aus, um 35 Haushalte in Berg und 

Umgebung zu besuchen und ihnen den Segen zu bringen. Die Sternsinger 

sammelten dabei für die Missio-Aktion «Kinder stärken, Kinder schützen - in 

Indonesien und weltweit» fast 1900 Franken. Die Jubla-Schar wurde auch in 

diesem Jahr von einigen Unti-Schülern unterstützt.  

Frechi Zwieblä – die Älteste 

S Johr 2022 isch jetzt verbii und mir lueged zrugg uf es langs, aber trotzdem z 

churzes Johr. Jetz luegemer fasch scho chli wehmüetig uf das Jublajohr vo de 

Freche Zwieblä. Aagfange hemmer mitere Gruppestund vorem, am und um 

de Bachofe. Teig chnete, zememische, ufgoh  loh, in Form bringe und denn in 

Ofe schiebe und zueluege wiener langsam ufgoht und chnusprig bruun wird. 

Als nöchschts hemmer üs de letschte langwiilig bruune Stüehl im Jublahuus 

aagno. Vor langer Ziit het emol e Gruppe aagfange mit Stüehl aamole, sind 

aber nöd fertig worde. Da hemmer nöd chönne länger so stoh loh und drum 

hemmer i einere Gruppestund die restliche Stüehl abgschliffe. Das hemmer 

natürli müese verrusse mache, will susch hettis nochher überall Staub gha. Wo 

denn alli die Sitzglegeheite abgschliffe gsi sind, hemmer üsere Kreativität 

chönne freie Lauf loh. Es het Stüehl geh im klassische Chuehmuster, en rote 

Jublastuehl, en Stuehl in blau und grüen und en Stuehl im Ninja turtle Stil. So 

oder so e ganz e glungeni Sach! 

Will jo üsi Zwieblä scho chli älter 

sind, und di einte vo de Freche 

Zwieblä scho i de zweite Sek 

sind, het s Leitigsteam sie 

gfroget, ob sie gern mol würed 

go helfe leite. Sie hend jo gseit 

und hend denn s erschte Mohl 

bi de Blaubäre üs Leiter chönne 

go understütze. Ihne hets guet 

gfalle und sie würed au in 

Zuekunft wieder mol cho helfe 

leite. Das freut üs Leiter natürli 

sehr! Zum das bitzli fiire und zum 

üses Jublajohr abschlüsse 

simmer i de folgende 

Gruppestund mit de ganze Gruppe uf Amriswil go bowle. Das isch für alli und 

alles erlebte en chrönende Abschluss gsi und mit freued üs ufs nöchschte 

erlebnisriiche und spannende Jublajohr voler Überraschige!  

Leikki & Rabauz 

Vollmilchsäuli – die Mittlere 

Au fürd Vollmilchsäuli isch wieder es Johr verbi i 

dem mir so Einiges hend dörfe mitenand erlebe. 

Mir sind vill underwegs gsi und hend im 

Jublawald Spieli gspillt, Marshmallows übereme 

Füür verchohle loh und Schlangebrot – meh 

oder weniger – bache. Au das Johr sind mir 

wieder sehr kreativ worde mit üsne Suggel und 

hend diversi Kreatione gmacht. Obs ez neui 

Batik Tshirt sind oder en alte Schueh womer mit 

Kressi neu bepflanzt hend, hauptsach mit de 

Vollmilchsäuli und hauptsach glichzitig en Huufe 

Seich mache. Im Summer hend mir wiedermol e 

Wasserschlacht gmacht, das isch scho fast zur 

Tradition worde und mit dene moderne 

Wasserballöön muess mer nocher nödemol 

fetzle       . 

I de Schnuppergruppestund hend mir es paar 

vo de abertuusige leere Gonfigläsli usem 

Cheller neus Lebe ighucht und hend die 

schönste Cherzli drus gmacht wod Ostschwiz je 

gseh hett. Zum Schluss vom Johr sind au mir chli ruhiger 

worde und hend en gmüetliche Spieli-Nohmittag 

gmacht im Jublahuus und chönnd jetzt bestätige was 

die meiste sowieso scho vermuetet hend: Es paar 

Suggel chönnd vill besser mohle als die eint oder ander 

Leitersau. 

Es Highlight vo üs Leiter isch de Taufahlass im Herbst gsi: 

Mir hend nonie so vill Chinde tauft wie i dem Johr und 

das freut üs mega! Fast alli Vollmilchsäuli hend jetzt en 

Jublaname und mir hirned scho flissig ah de nögste umenand wo tauft 

werded. 

Mir hend schüüli Freud ah üsere Gruppe 

Bis nögst Johr 

Eui Leitersaue 

Akiru, Feivel, Lishka 

Blaubären – die Jüngschte 

I üsere Gruppe sind alli Jublachind vom 

Chindi bis i die 2. Klass. D 

Teilnehmeraazahl isch i dem Jahr stetig 

gstige und het mit 26 Buebe und Meitli 

de momentani Höhepunkt erreicht. 

Gstartet hemer das Jahr mit de 

Fasnacht, wo sich ganz vieli Elsas und 

anderi Prinzessine mit de Pirate, em 

Panda und em Schöfli troffe hend. S 

nächste Mal womer üs troffe hend, hemer de Spielplatz vo de Schuel ustestet 

und «Wer hett Angst vorem Seemonster» gspielt. 

Au de Chindiwald simer go bsueche und hend Marshmallows überem Füür 

gesse. Au die Amerikanisch Variante mir Guetzli, Schoggi und Marschmallows 

hemer chöne probiere. 

Am Jublatag hemer ganz viel neui 

Gsichter dörfe begrüesse und en 

coole Nomi chöne dusse verbringe. 

Gege s Endi vom Jahr hemer denn no 

es feins Schoggifondue chöne esse 

und für Wiehnachte no es paar 

Gschenkli chöne bastle. 

S Highlight vom Jahr isches aber gsii, wo mir grad 

hend dörfe 10 Chind und ei Leiterin miteme 

Jublaname taufe. Alli zeme hends de Name 

verdient und mir sind uu stolz, dass sie dä Name mit 

Stolz träged und ihres Bandana immer flissig id 

Jubla aaleget.  

Mir hend mega viel Freud a üsere Gruppe und 

freud üs scho uf die nächschte Jahr wo mir alli 

zeme dörfed i de Jubla verbringe. 

Suraya, Glin und de Blaubär 

